
DEKLARASYON GOUVÈNÈ CUOMO SOU TO CHOMAJ NEW YORK KI DESANN A 6.2%-- SA KI PI BA DEPI 

OKTÓB 2008 

 

Depatman Travay rapòte nan mwa septanm lan ke sektè prive a te ajoute 4,500 djòb; sektè prive a te 

ajoute 511,900 djòb depi Gouvènè a te antre nan administrasyon an 

 

Fondasyon Tax onore Eta New York pou “ Reyalizasyon Eksepsyonèl nan Prim Refòm Fiskal Eta”  

 

Gouvènè Andrew M. Cuomo jodia te pibliye deklarasyon ki anba apre ke Depatman Travay te fin rapòte 

ke to chomaj New York te bese de 6.4 pousan a 6.2 pousan, nan nivo ki pi ba depi 2008. Depatman te 

rapòte tou 4,500 djòb te ajoute nan ekonomi New York nan mwa septanm, sa ki pote kantite total travay 

sektè prive a te ajoute depi Gouvènè a te antre nan administrasyon an a 511,900. 

 

“Lè administrasyon sa a te antre an fonksyon katran de sa, pat gen kontwòl nan taks la e akoz de sa 

travay ak biznis yo tap kite. Jodia, nap wè yon diferan New York: youn ki mete finans li nan lòd e lap 

kontinye kreye nouvo opòtinite chak jou,” Gouvènè Cuomo te deklare. “Nouvèl ke to chomaj nou an 

desann nan pi ba nivo l depi 2008 se prèv ke New York an mouvman. Mwen onore dèske m resevwa 

prim sa ki soti nan Fondasyon Taks nan non Eta New York an rekonesans de efò Eta, e nou pral kontinye 

travay pou ranfòse pwogrè sa epi kenbe flèch yo pwente nan bon direksyon an.” 

 

Anplis de bès nan tout eta, to chomaj nan Vil New York te desann de 7.8 pousan a 6.8 pousan pandan 

dènye de mwa ki sot pase yo. Sa a montre pi gwo bès nan chomaj pou Vil New York depi yo te kòmnase 

anrejistre dosye nan ane 1976.  

 

Jodia Joseph Henchman, Bill Rudin ak Kathryn Wylde nan Mize Finans Ameriken Vil New York te rejwenn 

Gouvènè a pou diskite sou kantite travay ak pou resevwa prim ki soti nan Fondasyon Taks ke yo atribye a 

Eta New York pou angajman l nan elaji baz taks antrepriz yo epi redwi pousantaj taks revni nan pi ba 

nivo l depi 1968. Kòm refòm sa yo ap pwogrese, klasman New York pou sistèm taks antrepriz li nan kad 

Endis Klima Taks Biznis Eta pral amelyore de 25yèm a 4
yèm

 pi bon nan peyi a. 

 

Joseph Henchman, Fondasyon Taks Vis Prezidan Pwojè Eta, te deklare, “Efò New York make yon premye 

etap fòmidab nan bi pou refòme youn nan kòd fiskal ki mwen konpetitif nan peyi a. Siksè ekonomik New 

York rive akoz de fòs pou simante yon anviwonman taks biznis difisil, men avèk refòm 2014 yo, yon 

obstak an mwens pral kanpe sou wout kwasans ekonomik nan New York. Nan yon moman kote enpas 

reta gouvènman federal la pou adopte refòm sibstansyèl, li ankourajan pou wè eta yo ap adopte refòm 

enpòtan ki byen desine.” 

 

Bill Rudin, Vis Prezidan ak PDG Konpayi Rudin Management ak Prezidan Asosyasyon pou yon pi bon New 

York, te deklare, “Nouvèl ke to chomaj New York te desann yon fwa ankò ap ajoute prèv ke ekonomi nou 

an plen elan e gen pi bon jou dèye kap rete tann nou. Mwen vle konplimante Gouvènè Cuomo paske li 

te pran etap fonse sa pou refòme kòd fiskal eta - sa ki te esansyèl anpil pou pwogrè nap eksperimante 

jodia - e paske li te toujou kenbe priyorite kwasans travay la ak konsantre sou yon klima biznis ki 

favorab. New York te vin jwenn plis pase 500,000 djòb sektè prive depi resesyon an se yon temwayaj sou 

fason bagay yo ap vini ansanm nan Empire State, e mwen enpasyan pou m wè kijan nou ka ajoute plis 

ankò nan jou kap vini yo.” 

 

Kathryn Wylde, Prezidan ak PDG Patenarya pou Vil New York, te deklare, “Rekonesans sa pa Fondasyon 

Taks, sa ki te istorikman klase anviwonman taks New York kòm sa ki pi pa bon, se yon temwayaj ki 

adapte a sa Gouvènè Cuomo te akonpli pandan kat dènye ane ki sot pase yo. Refòm taks biznis li te ouvè 

wout pou yon nouvo epòk nan kreyasyon travay ak kwasans ekonomik toupatou nan eta sa a.” 

